
Croeso a Chyflwyniad
Cadeiriwyd y cyfarfod gan Diana Reynolds ac estynnodd groeso i bawb. Cyhoeddodd fod Gerry Quarrel wedi ei benodi’n Bennaeth Uned Natur, Mynediad a’r Môr Llywodraeth Cynulliad Cymru a’i fod yn ymddiheuro na allai fod yn bresennol gan ei fod yn cyflawni dwy rôl ar hyn o bryd. Mae Gerry yn gobeithio mynychu seithfed cyfarfod y Grŵp Llywio yn Chwefror 2009 ac mae wedi gofyn a fyddai’n bosibl i Diana gael ei phenodi’n gadeirydd parhaol Grŵp Llywio PBC. Derbyniwyd hyn gan y grŵp. Aeth Diana ymlaen i gyflwyno Jodi Massey sy’n gweithio ym maes trwyddedu rhywogaethau a warchodir, ac sydd hefyd yn gwasanaethu dros dro yn lle Delcie Simkin yn nhîm bioamrywiaeth Llywodraeth Cynulliad Cymru. 

Papur 2 Dyfodol Cynlluniau Gweithredu Bioamrywiaeth yng Nghymru a gweithdy (Jan Sherry /Julia Korn)

Cyflwynodd Jan Sherry ei hun. Mae wedi ymgymryd â’r gwaith o redeg y grŵp fel olynydd i Liz Howe. Mae Jan yn gweithio fel ecolegydd rhostir yn CCGC. Rhoddodd eglurhad byr o strwythur newydd Cynlluniau Gweithredu Bioamrywiaeth a swyddogaeth y grŵp ecosystemau a chyhoeddodd eu bod wedi cael ymateb da i’r cais am wirfoddolwyr i fod yn aelodau o’r grŵp ecosystemau. Yn gyffredinol, mae’r broses newydd ar gyfer Cynlluniau Gweithredu Bioamrywiaeth yng Nghymru’n cynnig sefydlu 9 grŵp ecosystemau yn ymwneud â chynefinoedd a rhywogaethau yn y cynefinoedd hynny; grŵp arbenigwyr rhywogaethau; grŵp polisi a phartneriaid arweiniol rhywogaethau. Bydd y gwaith o gadeirio grwpiau’n cael ei rannu rhwng gwahanol aelodau o PBC, er enghraifft, bydd Llywodraeth Cynulliad Cymru’n cadeirio’r grŵp polisi a bydd yr RSPB yn cadeirio’r grŵp arbenigwyr rhywogaethau. Nid yw’r partneriaid arweiniol rhywogaethau wedi gweld cynnydd mor gyflym ac roedd y grŵp yn dal i gael ei ddatblygu. Mae’n bosibl y bydd rhai partneriaid arweiniol rhywogaethau yn dal i weithredu ar lefel y DU er mwyn cadw cysylltiadau a dilyniant lle bydd hyn yn ychwanegu gwerth. Eglurodd Jan y rhagwelid y byddai gan y Grŵp Polisi ran bwysig iawn i’w chwarae er mwyn cadw cysylltiadau â strwythur Cynllun Gweithredu’r Deyrnas Unedig ar Fioamrywiaeth ac er mwyn darparu ‘melin drafod’ ganolog i roi sylw i ddatblygiadau polisi a strategaeth. Rôl PBC fydd symud ymlaen â ‘chamau ar lawr gwlad’ a darparu cyswllt rhwng partneriaid cenedlaethol a lleol. Dangosodd Jan ddiagram o’r strwythur newydd ar gyfer Cynlluniau Gweithredu Bioamrywiaeth.
Cyflwynodd Julia Korn ei hun a gwahoddodd sylwadau ynglŷn â ‘Delivery of the UK Biodiversity Priority habitats and Species Actions in Wales’ (Atodiad 2 i’r papur).

PWYNT GWEITHREDU 1. Pawb i anfon sylwadau ynglŷn â’r cynllun at Julia erbyn 26 Tachwedd (j.korn@ccw.gov.uk)

PWYNT GWEITHREDU 2. Jan Sherry i ddosbarthu’r diagram o’r strwythur newydd ar gyfer Cynlluniau Gweithredu Bioamrywiaeth i aelodau PBC
PWYNT GWEITHREDU 3. Julia  Korn i anfon gwybodaeth ynglŷn ag aelodau’r grŵp ecosystemau i PBC
Cyfeiriodd Julia yn fyr at y gweithdy (atodiad 1 tudalen 10) a gynlluniwyd fel proses i ddynodi rolau PBC yn y strwythur newydd. Defnyddir deilliannau’r gweithdy i fireinio’r broses ac ychwanegir atynt gan 3 gweithdy rhanbarthol yn ymwneud â Chynlluniau Gweithredu Bioamrywiaeth Lleol, partneriaid arweiniol a rhwydwaith ehangach a gynhelir yn gynnar y flwyddyn nesaf. Yn dilyn hynny rhannodd y grŵp llywio’n 4 grŵp i roi sylw i’r pedwar pwynt yn ymwneud â rôl grŵp llywio PBC yn y broses.

Cytunwyd ar y mecanwaith a’r amserlen ar gyfer dyfodol Cynlluniau Gweithredu Bioamrywiaeth. Arddangoswyd a thrafodwyd y rhestr o gadeiryddion pob grŵp ecosystemau. Derbyniwyd y cadeiryddion/cyrff cyfrifol a chymeradwywyd yr egwyddor o gadeiryddion yn cylchdroi. Codwyd materion posibl yn ymwneud â darparu adnoddau; cydnabuwyd bod ymuno â’r grwpiau amrywiol yn fan cychwyn ond bydd angen ymagwedd arloesol. 

Cyhoeddodd Julia fod hyfforddiant BARS ar gael i aelodau’r grwpiau. Mae aelodaeth y Grŵp Polisi’n dal i gael ei datblygu ac mae angen gwirfoddolwyr sy’n cynrychioli sefydliadau ar lefel uwch ar hyn o bryd. Dywedwyd bod adroddiadau blynyddol yn bwysig er mwyn sicrhau bod pobl yn gwybod beth sy’n digwydd gyda’r broses newydd wrth iddi ddatblygu. Yn ychwanegol at hyn, defnyddir adroddiad blynyddol i gylchgrawn Natur Cymru fel ffordd o gyflwyno adroddiadau. 

PWYNT GWEITHREDU 4. Pawb: Anfon anghenion hyfforddiant BARS at Juliet (j.hynes@welshwildlife.org)

PWYNT GWEITHREDU 5.  Pawb: Gwirfoddolwyr i fod yn aelodau o’r Grŵp Polisi, gan gynnwys awgrymiadau ar gyfer/gan uwch staff, i gysylltu â Julia (j.korn@ccw.gov.uk)

PWYNT GWEITHREDU 6. Grŵp Cynllun Gweithredu Bioamrywiaeth Cymru (Jan Sherry) i baratoi gweithgaredd gweithdy ar gyfer seithfed cyfarfod y Grŵp Llywio yn ymwneud â materion darparu adnoddau ar gyfer Dyfodol Cynlluniau Gweithredu Bioamrywiaeth.

PWYNT GWEITHREDU 7. Grŵp Cynllun Gweithredu Bioamrywiaeth Cymru (Jan Sherry) i baratoi adroddiad blynyddol ar gyfer cyfarfod(ydd) mis Tachwedd y Grŵp Llywio a Natur Cymru

PWYNT GWEITHREDU 8. Y Tîm Cymorth (Juliet Hynes) i nodi pa adroddiadau blynyddol sydd i’w cyflwyno i ba gyfarfodydd o’r Grŵp Llywio.

Papur 3 Dangosyddion Bioamrywiaeth (David Allen)

Amlinellodd David y cynnydd a oedd wedi ei wneud gyda dangosyddion Bioamrywiaeth y DU a’r gweithgaredd cyfochrog yn y gwledydd. Mae llyfryn Defra, ‘Bio-Diversity indicators in your pocket’, yn amlinellu 18 o ddangosyddion, ac mae 2 ohonynt yn ymwneud â Chynlluniau Gweithredu Bioamrywiaeth. Yng Nghymru, mae dangosyddion bioamrywiaeth yn rhan o’r Strategaeth Amgylcheddol a’r Cynllun Datblygu Cynaliadwy. Dywedodd Diana Reynolds fod llyfryn poced yn ymwneud â Dangosyddion Datblygu Cynaliadwy ar gyfer Cymru ar gael. Yn dilyn hynny cafwyd trafodaeth ynglŷn â’r cysyniad o gyfres benodol o ddangosyddion bioamrywiaeth ar gyfer Cymru. Y consensws oedd bod angen mwy o wybodaeth am y sefyllfa bresennol a bod angen dysgu o fodel yr Alban a’r DU. 

PWYNT GWEITHREDU 9. Tîm Cymorth PBC (Delcie Simkin) i ddosbarthu’r canllaw Dangosyddion Datblygu Cynaliadwy i Grŵp Llywio PBC 

PWYNT GWEITHREDU 10. David Allen i ddod â phapur i seithfed cyfarfod y Grŵp Llywio ynglŷn â’r camau nesaf 

PWYNT GWEITHREDU 11. Plant Life (Trevor Dines) ac RSPB (Tim Stowe) i ddarparu un aelod o staff i gynorthwyo â’r gwaith o nodi dangosyddion penodol o’r casgliad cyffredinol o ddangosyddion.

PWYNT GWEITHREDU 12. Diana i wahodd Shaun Russell (Canolfan Ymchwil Amgylcheddol Cymru) i gynorthwyo.

PWYNT GWEITHREDU 13. Y Tîm Cymorth (Bill Somerfield) i ofyn i Richard Evans am y wybodaeth ddiweddaraf ynglŷn â’r Arolwg o Gefn Gwlad Cymru ac i ddosbarthu’r wybodaeth i PBC
Papur 4 Gweithgarwch gweithdy - ymarfer ‘goleuadau traffig’ : rhoi stop ar golli bioamrywiaeth (Diana Reynolds)

Gofynnwyd i’r rhai a oedd yn bresennol asesu gweithgareddau a oedd yn effeithio ar fioamrywiaeth Cymru ar draws y grwpiau cynefinoedd cyffredinol ac awgrymu ffyrdd newydd o weithio. Categoreiddiwyd y gweithgareddau fel Stopio; Parhau; Newydd. Cofnodwyd yr ymatebion ar bapur ac fe’u casglwyd ar ddiwedd y cyfarfod. Mae’r gweithdy’n rhan o asesiad parhaus a bydd Llywodraeth Cynulliad Cymru’n dod â’r ymatebion hyn at ei gilydd ar ffurf adroddiad maes o law.

PWYNT GWEITHREDU 14. Llywodraeth Cynulliad Cymru (Bill Somerfield) i ddod â’r ymatebion at ei gilydd ac adrodd yn ôl i PBC
Papur 5 HABMAP (Karen Robinson)

Mae Karen yn gweithio yn adran gwyddoniaeth y môr a dyfroedd croyw CCGC. Rhoddodd grynodeb o HABMAP a dulliau arolygu gwely’r môr a nododd fylchau yn ein gwybodaeth bresennol. Mae modelu HABMAP yn cael ei gydnabod fel techneg ddefnyddiol, ond ni dylai gymryd lle gwaith arolygu manwl. Dywedodd fod Iwerddon wedi buddsoddi mewn arolygon morol ar raddfa fawr gan gydnabod manteision ehangach y dull hwn o safbwynt y gost a’r potensial ar gyfer manteision economaidd. Yn yr hirdymor, byddai gwaith arolygu strategol yng Nghymru’n rhoi sylw i ‘fylchau’. Mae’r gost yn uchel (£100-200M) ond gallai fod yn gysylltiedig ag ymdrechion posibl yn y DU yn y dyfodol. Roedd CCGC yn cydnabod bod angen gweithredu’n fuan yng Nghymru ac mae’n awyddus i fapio ACA morol/arfordirol. Bydd cyllid CCGC ar gyfer HABMAP yn parhau tan 2010 er bod elfen gyllido Interreg y prosiect wedi dod i ben erbyn hyn. Byddai modelu’n ddefnyddiol hefyd er mwyn rhagweld cynefinoedd Cynlluniau Gweithredu Bioamrywiaeth (cyfeiriwyd at ragweld gwelyau wystrys fel enghraifft). 

Bydd ar y Mesur Morol a fydd yn dod i rym cyn bo hir angen gwybodaeth am systemau morol ac arfordirol ac mae angen man cychwyn er mwyn hwyluso gwaith cynllunio gofodol morol digonol. Cafwyd trafodaeth yn dilyn hynny yn canolbwyntio i raddau helaeth ar faterion cyllido a’r gallu i ymgymryd ag arolygon. Cydnabuwyd y dylid tynnu sylw adrannau Llywodraeth Cynulliad Cymru at y diffyg arolygu dybryd a chyfeirio at fanteision economaidd ehangach a gynigir. Cymeradwyodd PBC y dull HABMAP gan gydnabod y diffygion a oedd yn gysylltiedig â’r gwaith arolygu.

PWYNT GWEITHREDU 15. Diana i dynnu sylw cydweithwyr yn yr Uned Natur, Mynediad a’r Môr ac yn Adran yr Economi a Thrafnidiaeth at y diffyg arolygon o wely’r môr.
PWYNT GWEITHREDU 16. Karen i anfon manylion ynglŷn â chais prosiect arolwg morol Aber Afon Hafren a’r Adroddiad o Iwerddon yn amlinellu manteision economaidd mapio ar raddfa fawr at Diana 

Papur 6 Parhau i Golli Gwastadeddau Llaid (Aethne Cooke)

Tynnodd Aethne sylw at golli gwastadeddau llaid yng Nghymru bob yn dipyn a gofynnodd a oedd targedau newydd y Cynlluniau Gweithredu Bioamrywiaeth yn cael eu hystyried (e.e. dim colled net) pan oedd y rhai a oedd yn gwneud penderfyniadau’n asesu cynigion yn effeithio ar wastadeddau llaid. Holodd hefyd ynglŷn ag ansawdd y wybodaeth amgylcheddol a ddarperid i bartïon o’r fath. Yn fwyaf arbennig, mae’n bosibl y bydd angen canllawiau ar gyfer asesiadau o’r effaith amgylcheddol ar gyfer swyddogion sy’n ymwneud â rhoi caniatâd. Cyfeiriodd Diana Reynolds at enghraifft o rywogaethau adran 42 a oedd wedi dod i’r amlwg yn ddiweddar. Awgrymwyd y gellid cyhoeddi neu ymgorffori canllawiau i swyddogion sy’n rhoi caniatâd ar draws ystod eang o gynefinoedd lle nodir ‘dim colled net’ fel gwelliant drafft i TAN 5. Dywedodd Diana hefyd y dylai perthynas PBC gyda CLlLC fod o gymorth er mwyn cyfathrebu’r mater. Tynnodd David Jenkins sylw at gynllun Diogelu Coetiroedd Hynafol Llywodraeth Cynulliad Cymru lle ceir rhagdybiaeth yn erbyn colled net. Gellid addasu’r egwyddor hon i gynefinoedd allweddol eraill. Dywedodd Liz Howe bod meini prawf ‘dim colled net’ yn berthnasol i bob cynefin â blaenoriaeth yng Nghymru ac awgrymodd y dylai sefydliadau adolygu eu targedau er mwyn adlewyrchu hyn. 

PWYNT GWEITHREDU 17. Y Grŵp Polisi i lunio canllawiau ychwanegol drafft ar ddiogelu cynefinoedd a rhywogaethau adran 42.
PWYNT GWEITHREDU 18. Diana/Gerry i ganfod beth yw statws presennol yr adolygiad o TAN 5 

PWYNT GWEITHREDU 19. Pawb: Anfon astudiaethau achos o ganiatadau a roddwyd sydd wedi arwain at golled net o ran cynefinoedd â blaenoriaeth mewn Cynlluniau Gweithredu Bioamrywiaeth i Lywodraeth Cynulliad Cymru (Delcie.simkin@wales.gsi.gov.uk) 

PWYNT GWEITHREDU 20. Diana i siarad gyda CCGC ynglŷn â’r posibilrwydd o adolygu ansawdd cyngor ecolegol a phenderfyniadau caniatâd yng Nghymru 

Papur 7. Memorandwm Cyd-ddealltwriaeth Natur Cymru (David Parker/Kate Williamson/James Robertson)

Cyfeiriodd David at y drafft newydd, a oedd wedi cael ei ddiwygio yn dilyn sylwadau a dderbyniwyd ers pumed cyfarfod y Grŵp Llywio. Dywedodd fod rhedeg Natur Cymru fel cwmni cyfyngedig yn ychwanegu gwerth i’r gwaith, yn bennaf o ran ceisiadau am gymorth grant. Yn dilyn hynny eglurodd Kate Williamson y newidiadau a oedd wedi eu gwneud i’r Memorandwm Cyd-ddealltwriaeth gwreiddiol a’r bwriad i’r cytundeb gael ei arwyddo gan PBC fel endid a chan bartneriaid unigol sy’n rhan o PBC. Drwy arwyddo, roedd y llofnodwyr yn ailddatgan eu hymrwymiad i’r cylchgrawn, sy’n gweithredu fel ‘llais’ Bioamrywiaeth Cymru. Gall partneriaid hefyd gyflwyno erthyglau a darparu cyllid, cefnogaeth ym maes gwerthiant a marchnata a gweithio tuag at y nod o sefydlu cwmni cynaliadwy. Cyfeiriodd James Robertson at sefydlogrwydd y gwaith presennol a chyfleoedd newydd posibl o ganlyniad i ddulliau marchnata newydd. Croesawodd James y gefnogaeth ariannol gan CCGC a phwysleisiodd fod ffynonellau ariannol newydd yn cael eu croesawu. Gan edrych ymlaen at sefydlogrwydd ariannol hirdymor Natur Cymru, byddai’r mesurau a gymeradwywyd gan PBC yn cael eu hailystyried ymhen amser. Roedd PBC yn cefnogi dyheadau’r cylchgrawn a chymeradwyodd egwyddor y Memorandwm Cyd-ddealltwriaeth ar gyfer PBC a sefydliadau sy’n bartneriaid. Mewn pwnc cysylltiedig, gofynnodd Diana am erthyglau ar gyfer ymgyrch gwarchod natur a fyddai’n cael ei chynnal gan Lywodraeth Cynulliad Cymru yn ystod y Nadolig.
PWYNT GWEITHREDU 21. Kate i ymgorffori newidiadau ac anfon y Memorandwm Cyd-ddealltwriaeth diwygiedig i PBC erbyn 28 Tachwedd
PWYNT GWEITHREDU 22. Diana i arwyddo’r Memorandwm Cyd-ddealltwriaeth diwygiedig ar ran PBC
PWYNT GWEITHREDU 23. Kate i gysylltu â phrif sefydliadau partner PBC yn y lle cyntaf er mwyn mynegi cymeradwyaeth ffurfiol i’r Memorandwm Cyd-ddealltwriaeth 

PWYNT GWEITHREDU 24. Pawb i gyflwyno erthyglau addas ac annog tanysgrifiadau i Natur Cymru. Cliff Benson i anfon erthygl ar ddolffiniaid.

PWYNT GWEITHREDU 25. Diana i gynnig tanysgrifiad i’r cylchgrawn i Elin Jones (y Gweinidog dros Faterion Gwledig)

PWYNT GWEITHREDU 26. Natur Cymru (Mandy Marsh) i anfon testun at Delcie Simkin i’w gynnwys yn hysbyseb Nadolig Llywodraeth Cynulliad Cymru. 

Cyflwyniad: Flora Locale –Y Fenter Dolydd Gwyllt (James Robertson)

Cyn i James roi’r cyflwyniad, croesawodd Diana bawb yn ôl o’u cinio a chyflwynodd y wybodaeth ddiweddaraf i’r grŵp ynglŷn â’r pwyntiau gweithredu yn ymwneud â chen a oedd yn deillio o’r cyflwyniad ar dacsonomeg ym mhumed cyfarfod y Grŵp Llywio. Cyhoeddodd y byddai Strategaeth Planhigion Isel Cymru a fyddai’n cael ei chyhoeddi cyn bo hir yn cael ei chyflwyno i PBC i gael ei chymeradwyo. Dywedwyd y byddai mwy o gyhoeddusrwydd i’r ymgyrch Chwilio am Goed Hynafol yn dilyn cyhoeddi’r strategaeth. Byddai taflenni cynghori ar gyfer perchnogion tir yn cael eu cynhyrchu â chymorth ariannol gan PBC er mwyn diogelu cen coed a gellid defnyddio unrhyw arian a fyddai dros ben i brynu lensys llaw. Mae Llywodraeth Cynulliad Cymru’n annog datblygu canllawiau cen ar gyfer swyddogion Grwpiau Tacsonomeg. Cytunwyd y dylid cynnig y canllawiau hyn i CADW hefyd. Cyhoeddodd Diana hefyd ddatblygiad newydd lle byddai cynllun mentora cen yn cael ei sefydlu, fel cynllun peilot chwe mis i ddechrau, gyda’r potensial i’w ymestyn i grwpiau tacsonomeg eraill. I’r perwyl hwn, mae angen prentisiaid gwirfoddol sy’n gymharol brofiadol mewn gwaith sy’n gysylltiedig â chen ac sy’n barod i gyfrannu un diwrnod y mis o’u hamser. Yn ychwanegol at hyn, mae angen lleoliadau ar gyfer gweithgareddau hyfforddiant gan gynnwys cynefin mosaig agored newydd y Cynllun Gweithredu Bioamrywiaeth. Cyfeiriodd David Jenkins at y prosiect lledaenu Llwyfenni, a fyddai’n hyfyw y flwyddyn ariannol nesaf, a chytunwyd y byddai’r prosiect hwn yn cael ei adolygu ar gyfer cefnogaeth bosibl o gyllideb 09/10 PBC. Dywedodd hefyd y gallai Coed Cymru ddarparu gwybodaeth arbenigol yn ymwneud â chladin diwenwyn (nad yw’n gwneud drwg i gen) ar gyfer adeiladau.
PWYNT GWEITHREDU 27. Pawb: Angen gwirfoddolwyr fel prentisiaid ar gyfer y cynllun mentora cen a lleoliadau posibl ar gyfer hyfforddiant safle 
PWYNT GWEITHREDU 28.  Bill Somerfield i anfon canllawiau rheoli cen GT i CADW

PWYNT GWEITHREDU 29. Tîm Cymorth PBC (Sean McHugh) i edrych ar brosiect llwyfenni Coed Cymru ar gyfer cyllideb flwyddyn nesaf PBC
Yn dilyn hynny aeth James Robertson ymlaen â’r cyflwyniad. Cyhoeddodd James nad oedd Ivy Berkshire (Flora Locale) yn ddigon da i deithio a’i fod ef yn cymryd ei lle. Ivy yw’r swyddog cyswllt ar gyfer y prosiect (wildmeadows.ivy@googlemail.com). Dechreuodd drwy hysbysu’r grŵp mai hau hadau blodau gwyllt sy’n tarddu o’r cyfandir ar ochrau priffyrdd oedd y catalydd ar gyfer ffurfio Flora Locale, sydd wedi tyfu ers hynny i fod yn sefydliad sy’n canolbwyntio ar atebion, ac sy’n diogelu sbectrwm eang o fioamrywiaeth. Tynnodd sylw at y ffaith nad yw dolydd a glaswelltir yn cael eu diogelu i’r un graddau â safleoedd eraill. Cyfeiriwyd at y sefyllfa hon yn y maniffesto Wild about Meadows a gyhoeddwyd yn ddiweddar. Cyfeiriodd hefyd at y rhaglen hyfforddiant amrywiol a ddarperir gan Flora Locale. Nodwyd tri cham gweithredu y gallai PBC eu cefnogi, sef:

1) Dylai cynlluniau amaeth-amgylcheddol gefnogi dolydd gwyllt a glaswelltir. Mae Ivy wedi cyfarfod Mike Dunn er mwyn rhoi sylw i hyn a cheisio cael mwy o ddiddordeb yn y gofynion dolydd dan y cynllun Tir Cynnal

2) Cynorthwyo perchnogion tir i greu ac adfer dolydd gwyllt
3) Sicrhau bod perchnogion tir a rheolwyr yn ymwybodol o PONT a phwysigrwydd trefniadau pori da.

Trafodaeth: Dywedodd Diana fod yr adolygiad Echel II yn mynd rhagddo ac y byddai’n tynnu sylw at ddolydd mewn cyfarfod trawsgydymffurfio y byddai’n ei fynychu cyn bo hir. Y pwynt allweddol yw hyn; a ydym yn mynd i orfodi hyn drwy ddefnyddio cydymffurfio, ei gyflwyno drwy feithrin a datblygu perthynas, ynteu ei orfodi drwy ddefnyddio trawsgydymffurfio?

Dywedodd Glenda Thomas fod dolydd yn cael eu diogelu dan drawsgydymffurfio a rheoliadau asesiadau o’r effaith amgylcheddol ac awgrymodd fod angen ymdrechion sydd wedi eu cyfeirio tuag at dir wedi’i led-wella. Awgrymodd David Jenkins nad yw ‘dal gafael ar yr hyn sydd gennym’ yn hyfyw yng ngoleuni colledion parhaus a chynigiodd Liz Howe ystadegau yn ymwneud â cholli dolydd. Cyfeiriodd Trevor Dines yn fyr at Brosiect Dolydd Mynwy - criw o fân-ddeiliaid sydd wedi gwella dolydd yn yr ardal drwy gynlluniau pori sensitif - ac awgrymodd y gellid defnyddio hyn fel model. Ceir mwy o fanylion am y prosiect yn nogfen Llwyddiant Lleol PBC. Gofynnodd Helen Buckingham pa mor effeithlon oedd mesurau yn seiliedig ar amodau gan na ellir gwarantu na rheoli’r niferoedd sy’n eu dilyn. Rhybuddiodd Hazel Drewett na ddylid mabwysiadu ymagwedd dameidiog, a dadleuodd bod angen ymagwedd strategol yn gysylltiedig â gweithrediad ecosystemau. Ymatebodd James Robertson drwy ddweud ei bod yn dibynnu ar y sefyllfa ar lefel leol a bod logisteg yn aml yn atal ymateb strategol. Cwestiynodd hefyd ai amodau ar gyfer glaswelltir oedd y ffordd ymlaen. Ymatebodd Glenda Thomas drwy awgrymu hyd yn oed os oes gwerth amgylcheddol i amodau ar gyfer glaswelltir, nad yw hyn yn cael ei adlewyrchu yn y cynlluniau taliadau amaeth-amgylcheddol presennol. Ymholodd David Jenkins ynglŷn â’r cynllun organig presennol, gan y gallai annog porfa barhaol yn seiliedig ar feillion a mwy o aredig. Cynigiodd Liz Howe wasanaethau’r Grŵp Ecosystemau Glaswelltir er mwyn nodi safleoedd strategol ar gyfer glaswelltir/dolydd.

PWYNT GWEITHREDU 30. Diana i dynnu sylw at gyflwr dolydd yng nghyfarfod Echel II Llywodraeth Cynulliad Cymru a fydd yn cael ei gynnal cyn bo hir 

PWYNT GWEITHREDU 31. Liz Howe i anfon ystadegau colli dolydd at Diana 

PWYNT GWEITHREDU 32. Y Grŵp Ecosystemau Glaswelltir (Helen Buckingham) i nodi safleoedd strategol ar gyfer gwella a chreu dolydd 

PWYNT GWEITHREDU 33. Tîm Cymorth PBC (Sean McHugh) i gytuno ar gyfleoedd ar gyfer cynlluniau rheoli dolydd gan ddefnyddio cronfa dacsonomeg PBC gydag Ivy Berkshire (Flora Locale)

PWYNT GWEITHREDU 34. Pawb i sicrhau bod rheolwyr tir yn eu hardaloedd yn ymwybodol o’r cynllun PONT (Cyswllt: Charles Morgan pontcymru@btconnect.com)

Papur 10 Materion Cynlluniau Gweithredu Bioamrywiaeth Lleol (Anne Butler)

Cyflwynodd Anne Butler ei hun fel swyddog bioamrywiaeth Conwy a chyhoeddodd ei bod yn siarad ar ran y swyddogion ac ecolegwyr Cynlluniau Gweithredu Bioamrywiaeth Lleol sy’n gweithio i’r chwe Awdurdodau Lleol sydd yng Ngogledd Cymru. Tynnodd sylw at yr adroddiad a baratowyd gan yr ymgynghorwyr gweledigaeth drefol ar gyfer Grŵp Swyddogion Cynllunio Gogledd Cymru, ‘Making the Connections’. Roedd yr adroddiad yn cyfeirio at wasanaethau amgylcheddol a gwasanaethau bioamrywiaeth. Dywedodd Anne nad oedd gwaith ymchwil da iawn ynglŷn â darparu gwasanaethau bioamrywiaeth wedi’i wneud ar gyfer yr adroddiad ac na fu llawer o ymgynghori ymlaen llaw. Roedd yr adroddiad yn cefnogi rhannu staff ar sail isranbarthol gyda’r posibilrwydd o sefydlu canolfan ragoriaeth i ddarparu gwasanaethau bioamrywiaeth ymhlith gwasanaethau eraill a oedd yn ymwneud â staff Gogledd Cymru. Dywedodd Anne fod gweithio ar y cyd eisoes yn nodwedd gref yng Nghynlluniau Gweithredu Bioamrywiaeth Lleol Gogledd Cymru ac roedd y swyddogion yn bryderus nad oedd yr adroddiad yn sail ddigonol i wneud argymhellion ar gyfer gwella’r modd y cyflenwir gwasanaethau. Nodwyd bod logos CCGC ac Asiantaeth yr Amgylchedd yn ymddangos ar yr adroddiad.
Crybwyllodd Diana y bydd y Gweinidog dros yr Amgylchedd, Cynaliadwyedd a Thai yn anfon llythyr gyda CLlLC, yn cadarnhau’r ymrwymiad i o leiaf un ecolegydd a swyddog Cynllun Gweithredu Bioamrywiaeth Lleol i bob Awdurdod Lleol/Parc Cenedlaethol ac yn cymeradwyo cydweithredu mewn egwyddor. Ychwanegodd bod rhaglen Creu’r Cysylltiadau Llywodraeth Cynulliad Cymru wedi ymrwymo i ddarparu gwerth ychwanegol, yn ogystal â manteision effeithlonrwydd, a bod potensial i sefydlu ‘cnewyllyn o weithwyr proffesiynol’ ar lefel ranbarthol i ddarparu gwybodaeth arbenigol ar draws ffiniau awdurdodau lleol. Cytunwyd bod camddehongliad sylweddol ar ran yr ymgynghorwyr o’r ‘gwasanaethau’ bioamrywiaeth/gwarchod natur a ddarperir gan awdurdodau lleol. Pwysleisiodd Diana, hyd eithaf ei gwybodaeth, nad oedd y grant ymgynghori’n dod o’r cynllun ‘Creu’r Cysylltiadau’. Mae cais wedi’i wneud am Grant Creu’r Cysylltiadau Llywodraeth Cynulliad Cymru ac, os bydd yn llwyddiannus, bydd yn cynnwys amodau yn ymwneud â datblygu’r gwasanaethau gwarchod natur a bioamrywiaeth. Cytunwyd y byddai PBC yn hoffi craffu ar ddarpariaethau bioamrywiaeth a gwarchod natur mewn cynlluniau ‘Creu’r Cysylltiadau’ yn y dyfodol.

PWYNT GWEITHREDU 35. David Parker a Huw Jones i siarad â’u sefydliadau perthynol er mwyn sefydlu eu hymglymiad.

PWYNT GWEITHREDU 36. Diana i sicrhau bod mewnbwn gwarchod natur a bioamrywiaeth gan Lywodraeth Cynulliad Cymru yn cael ei ddarparu dan gyllid Creu’r Cysylltiadau Llywodraeth Cynulliad Cymru yn y dyfodol
PWYNT GWEITHREDU 37. PBC i ystyried drafftio llythyr i Grŵp Swyddogion Cynllunio Gogledd Cymru, os bernir bod angen hynny, yn seiliedig ar ganlyniad yr ymchwiliadau uchod
PWYNT GWEITHREDU 38. Bill i ailddosbarthu'r Ddogfen Orfodi a rhestr gyfeirio Bioamrywiaeth Awdurdodau Lleol i’r chwe awdurdod lleol yng Ngogledd Cymru.
Eitem 11 Papurau i’w Nodi
· Y Diweddaraf ynglŷn â Throseddau yn erbyn Bywyd Gwyllt. 

Bydd yr adolygiad o Flaenoriaethau Troseddau yn erbyn Bywyd Gwyllt yng Nghymru ac Adroddiad yr Ymchwiliad i Droseddau yn Erbyn Bywyd Gwyllt yn yr Alban yn cael eu cyflwyno yn seithfed cyfarfod y Grŵp Llywio. Er bod y fersiwn o’r papur sydd i’w weld ar wefan PBC wedi ei gyflwyno ar gyfer y cyhoedd, eglurodd David Parker y gall y manylion diweddaraf sy’n cael eu darparu yn yr adroddiad i’r Grŵp Llywio fod yn sensitif ac na ddylent gael eu trafod neu eu rhannu os ydynt yn rhan o ymchwiliadau cyfredol i droseddau honedig yn erbyn bywyd gwyllt.

PWYNT GWEITHREDU 39. Ian Guilford i ailddrafftio’r rhestr Troseddau yn erbyn Bywyd Gwyllt yn ddwy ran: Cymru, Lleoedd Eraill
· Y Diweddaraf ynglŷn â Fforwm Gwybodaeth Amgylcheddol Cymru 
Yn ei gyfarfod cyntaf ym mis Mehefin, sefydlodd y fforwm grŵp llywio i roi’r cynllun gwaith ar waith. Cydnabuwyd mai materion yn ymwneud â llif data ac ansawdd data oedd y prif flaenoriaethau. Bydd Grŵp Llywio Gwybodaeth Amgylcheddol Cymru yn gweithredu fel un o weithgorau PBC a chymeradwywyd yr egwyddor hon. Ar thema debyg, mae PBC ar y cyd â’r Canolfannau Cofnodion Lleol wedi llunio prosiect cydosod data yn unol â’r cais a wnaethpwyd ym mhumed cyfarfod y Grŵp Llywio.

PWYNT GWEITHREDU 40. Tîm Cymorth PBC (Sean McHugh) i ddosbarthu amlinelliad o’r prosiect cydosod data i PBC.

· Grŵp gorchwyl a gorffen adolygu cynllun Datblygu Cynaliadwy Cysylltu dros Gymru 
Cymeradwywyd yr egwyddor o ddefnyddio’r grŵp i symud ymlaen â’r gwaith hwn ar ran PBC. Mae’r grŵp Cysylltu dros Gymru’n cynnwys aelodau o PBC ac mae’r aelodau wedi ymrwymo i sicrhau bod bioamrywiaeth yn rhan sylfaenol o’r adolygiad. Bydd yn gweithredu gweledigaeth gyffredin o PBC a dyheadau bioamrywiaeth Cysylltu dros Gymru. 

PWYNT GWEITHREDU 41. Julia Korn i sicrhau bod y Grŵp Cysylltu dros Gymru’n ymwybodol o’r angen i weithredu fel cyswllt ar gyfer rhagor o gyngor a mewnbwn gan weddill PBC
· Y diweddaraf ynglŷn â grŵp gorchwyl a gorffen rhywogaethau anfrodorol
Cyflwynir Cynllun Gweithredu Rhywogaethau Anfrodorol Cymru yn seithfed cyfarfod y Grŵp Llywio
· Cynllun Datblygu Gwledig Cymru: Adolygiad Echel 2 

Mae’r ymgynghoriad wedi dechrau erbyn hyn a bydd yn dod i ben ar 19 Rhagfyr. Ymhlith pethau eraill, bydd yr adolygiad yn rhoi sylw i faterion cynyddu’r defnydd o’r cysyniad o becynnau rhywogaethau sy’n cael ei ddefnyddio ar hyn o bryd dan y cynllun Tir Gofal. Dolen gyswllt: http://new.wales.gov.uk/consultations/environment/reviewoflandmanagementaxis2cons/?lang=en
PWYNT GWEITHREDU 42. Pawb i adolygu’r ymgynghoriad Echel 2 ac i ymateb yn ôl y galw
PWYNT GWEITHREDU 43. Grŵp Arbenigwyr Rhywogaethau i gynorthwyo â’r gwaith o ddatblygu pecynnau rhywogaethau drwy gyflawni’r gwaith y cyfeirir ato yn y papur cyn gynted ag y bo’n bosibl ym mis Ionawr.

Eitem 12. Y Diweddaraf am Bartneriaeth Arfordir a Môr Cymru
Roedd Steve Moon yn ymddiheuro na allai fod yn bresennol. Cynhelir cynhadledd reoli arfordiroedd Partneriaeth Arfordir a Môr Cymru / CLlLC ar 17 Tachwedd, a bydd Robin Woodyatt yn mynd iddi. Cynhelir Digwyddiad Polisi Morol y Bartneriaeth yng Nghaerdydd ar 4 Chwefror, a bydd rhagor o fanylion yn cael eu rhoi ar wefan y Bartneriaeth (http://www.walescoastalpartnership.org.uk/index.cfm?lang=en&method=content.news)
PWYNT GWEITHREDU 44. Tîm Cymorth PBC (Delcie Simkin) i ddosbarthu’r wybodaeth ddiweddaraf am y Bartneriaeth a manylion y gynhadledd forol i aelodau PBC
Eitem 13. Adborth o Bwyllgor Sefydlog y DU 
Cyfarfu’r pwyllgor ar 8 Hydref ac roedd David Parker yn bresennol yno. Nodir pwyntiau o ddiddordeb isod:

· Bydd grwpiau cynefinoedd y DU yn parhau er mwyn sicrhau cydlyniaeth â phroses newydd Cynllunio Gweithredu Bioamrywiaeth
· Cyflwyniad ar arferion rheoli cadwraeth (llwyddiannau a methiannau). Ewch i www.conservationevidence.com er mwyn adolygu a mewnbynnu achosion
· Dau newid i’r rhywogaethau yn rhestr A41/42, y Gwelltwyfyn Mawr Rhizedra lutosa a’r Dart Gwynresog Euxoa tritici, a oedd wedi cael eu hepgor yn ddamweiniol yn y rhestr gyntaf. Mae ffwng y Werthyd Borffor, Clavaria purpurea, wedi cael ei ddileu o’r rhestr, gan nad yw’n rhywogaeth go iawn. 

· Bydd Cynhadledd Cynllunio Gweithredu Bioamrywiaeth y DU 2009 yn cael ei chyfuno â chynhadledd Cynllunio Gweithredu Bioamrywiaeth Lloegr ar sail y model yng Nghymru; tebygolrwydd y bydd targed bioamrywiaeth 2020 yn dod i’r amlwg. 

· Nid oedd llawer ar y cwrs Bioamrywiaeth ym Mhlas Tan y Bwlch eleni, a bydd yn cael ei 'labelu' fel un o ddigwyddiadau’r DU yn 2009 gyda chyllid gan Loegr a’r Alban. 

· Bydd Liz Howe yn cynrychioli Cymru ar y Grŵp Adrodd a Gwybodaeth Bioamrywiaeth a Tim Blackstock ar y Grŵp Cynghori ar Ymchwil Bioamrywiaeth er mwyn sicrhau bod Cymru’n ymwybodol o’r datblygiadau diweddaraf yn y DU. 

PWYNT GWEITHREDU 45. Liz Howe i ddweud wrth Bill pa rai o’r newidiadau i restr y DU sy’n effeithio ar Gymru er mwyn i’r Gweinidog allu cymeradwyo’r rhain cyn gynted ag y bo modd.

PWYNT GWEITHREDU 46. Julia Korn – yn darparu rhagor o wybodaeth ynglŷn â Chwrs y Plas i seithfed Grŵp Llywio PBC.

Eitem 14. Cofnodion a Phwyntiau Gweithredu 5ed cyfarfod y Grŵp Llywio
Mae gan Joanna Robertson rai newidiadau i gofnodion 5ed cyfarfod y Grŵp Llywio a bydd yn eu hanfon i Dîm Cymorth PBC er mwyn iddynt gael eu cynnwys. Cymeradwywyd y cofnodion yn amodol ar y mân newidiadau hyn.

· Cynhaliwyd Gweithdy Cyflwr yr Amgylchedd ym mis Hydref
PWYNT GWEITHREDU 47. Shaun Russell i anfon adroddiad y gweithdy i Dîm Cymorth PBC i gael ei gylchredeg.

· Cyfarfod cyntaf grŵp gorchwyl a gorffen Busnes a Bioamrywiaeth i’w gynnal ar 28 Tachwedd, Barry

PWYNT GWEITHREDU 48. Tîm Cymorth PBC (Sean McHugh) i gylchredeg cyhoeddiad ynglŷn â’r cyfarfod i aelodau PBC
PWYNT GWEITHREDU 49. Tîm Cymorth PBC (Sean McHugh) i wahodd cynrychiolydd NATUR i’r cyfarfod
· Bydd y wybodaeth ddiweddaraf gan CCGC ynglŷn â cham 1 ar gael erbyn diwedd y flwyddyn ariannol. Mae gan Gomisiwn Coedwigaeth Cymru gynllun peilot hefyd a bydd yn cysylltu â CCGC er mwyn sicrhau mwy o gydweithio.

PWYNT GWEITHREDU 50. Alan Brown (CCGC) i ddarparu’r wybodaeth ddiweddaraf ynglŷn â cham 1 i Michelle Bromley er mwyn ychwanegu elfennau Coedwigaeth cyn gynted ag y bo modd
PWYNT GWEITHREDU 51. Michelle Bromley i integreiddio gwaith cam 1 coedwigaeth ac anfon y wybodaeth i PBC cyn diwedd y flwyddyn ariannol
· Mae’r cais ar y cyd am arian i Gymru o Gronfa Dreftadaeth y Loteri wedi ei ddal yn ôl ar hyn o bryd. Mae’n bosibl na fydd fframwaith y cais yn dderbyniol i Gronfa Dreftadaeth y Loteri. Mae Time Stowe yn disgwyl am gadarnhad. Bydd PBC yn edrych ar gyfleoedd eraill i wneud cais am arian ar y cyd a’r posibilrwydd o weithio ar y cyd ar geisiadau mawr gan ddefnyddio’r capasiti presennol.

PWYNT GWEITHREDU 52. Tim i roi gwybod i PBC os ceir unrhyw wybodaeth gan Gronfa Dreftadaeth y Loteri yn dilyn yr ymholiad cychwynnol
PWYNT GWEITHREDU 53. Russell D’Arth (CCGC), Paul Finch (Comisiwn Coedwigaeth Cymru) a Helen Papathasanasiou (Asiantaeth yr Amgylchedd) i gyfarfod i drafod ffyrdd o weithio mewn cysylltiad agosach ac ystyried y posibilrwydd o weithio gyda’i gilydd ar unrhyw geisiadau mawr.

· Mecanweithiau newydd i ariannu gwell gweithredu ym maes bioamrywiaeth yng Nghymru
Mae Joanna Robertson yn dod â chanlyniadau’r gweithdai amrywiol at ei gilydd er mwyn cyflwyno adroddiad i PBC 

PWYNT GWEITHREDU 54. Joanna Robertson i gyflwyno adroddiad cynnydd yn seithfed cyfarfod y Grŵp Llywio
· Mae’r astudiaeth achos o Ddyletswydd Deddf yr Amgylchedd Naturiol a Chymunedau Gwledig i’w gweld ar wefan PBC
PWYNT GWEITHREDU 55. CCGC/Asiantaeth yr Amgylchedd/Y Comisiwn Coedwigaeth/RSPB ac unrhyw aelodau eraill sy’n dymuno gwneud hynny i anfon astudiaethau achos yn ymwneud â’r Ddyletswydd i Dîm Cymorth PBC (Sean McHugh s.mchugh@welshwildlife.org)

Eitem 15. Unrhyw Fater Arall
Cyfeiriodd Tim Stowe at bryderon RSPB a Choed Cadw (Jerry Langford) ynglŷn â’r gwrthdaro rhwng gwaith rheoli cynefinoedd y pathew a threfniadau rheoli cynefinoedd eraill. Cydnabu llawer o bobl bod y sefyllfaoedd hyn yn codi.

PWYNT GWEITHREDU 56. Y Grŵp Polisi i ystyried pa broses y gellir ei chyflwyno er mwyn cynnig cymorth lle bo gwrthdaro’n codi.

· Cyhoeddodd Trevor Dines y bydd Strategaeth Ffyngau a Phlanhigion Isel Cymru ar gael cyn bo hir. Bydd Rhestr Ddata Goch IUCN ar gyfer Cen hefyd ar gael yn y dyfodol agos a bydd Rhestr Ddata Goch ar gyfer bryoffytau ar gael yn dilyn hynny
PWYNT GWEITHREDU 57. Trevor i anfon y strategaethau amrywiol i PBC pan fyddant ar gael er mwyn i PBC allu eu cymeradwyo yn y cyfarfod nesaf.

· Rhyddhaodd Pwyllgor Archwilio Amgylcheddol y DU adroddiad ar 10 Tachwedd ynglŷn â cholli bioamrywiaeth yn Lloegr, ond â rhai goblygiadau i Gymru. Dolen gyswllt: www.parliament.uk/eacom 

PWYNT GWEITHREDU 58. Llywodraeth Cynulliad Cymru (Diana/Bill) i archwilio’r argymhellion a nodi camau gweithredu sy’n berthnasol i Gymru
Dywedodd Diana Reynolds wrth y grŵp llywio fod 6 chyfarfod wedi eu cynnal dan drefniadau newydd ysgrifenyddiaeth PBC a gofynnodd a oedd y mecanwaith diwygiedig yn gweithio. Daeth y grŵp i’r casgliad ei fod yn gweithio a bydd Diana yn gweithio gyda David Parker er mwyn gwneud y trefniant yn barhaol. Gofynnodd Diana hefyd am adborth ynglŷn â’r newid diweddaraf i arddull y cyfarfod (h.y. eitemau gweithdy a phapurau i’w nodi) a chytunodd i addasu’r ffurf mewn ymateb i’r adborth.

PWYNT GWEITHREDU 59. Diana a David Parker i lunio trefniadau gweithio newydd ar gyfer Tîm Cymorth PBC a dod â’r rhain i PBC
PWYNT GWEITHREDU 60. Pawb i gynnig adborth ynglŷn ag arddull newydd y cyfarfodydd i Dîm Cymorth PBC (Juliet Hynes j.hynes@welshwildlife.org)

Eitem 16. Dyddiad y cyfarfod nesaf
Cynhelir seithfed cyfarfod y Grŵp Llywio ar 10 Chwefror yng Ngregynog, Powys yn ystafelloedd Cynadledda Prifysgol Cymru. Bydd bws mini ar gael  i gludo pobl o’r orsaf i’r ganolfan.

Cynhelir wythfed cyfarfod y Grŵp Llywio ar 8 Gorffennaf. Bydd Abertawe’n cael ei ystyried fel lleoliad.
PWYNT GWEITHREDU 61. Tîm Cymorth PBC i chwilio am leoliadau addas yn Abertawe
Diolchodd y cadeirydd i bawb am fynychu’r cyfarfod a chymryd rhan ynddo ac am eu gwaith caled parhaus.

Diwedd y Cyfarfod

